
Umsögn Barnaheilla - Save the Children á Íslandi um Menningarstefnu fram til 2030.  
 

 
Barnaheill – Save the Children á Íslandi þakka fyrir boð um að senda inn athugasemdir við ofangreint 
mál. 
 
Samtökin fagna menningarstefnunni eins og hún er fram sett að mestu leyti, en vilja koma eftirfarandi 
á framfæri: 
 
Í kaflanum um aðgang og þátttöku í menningarlífi fjallar um tiltekna þætti sem þarf að líta til þegar 
hugað er að því tryggja öllum aðgengi. Eftirfarandi þættir eru nefndir: Búseta, uppruni, félagsleg staða, 
líkamleg geta, móðurmál, aldur eða annað.  
 
Að mati Barnaheilla er mikilvægt að einnig sé horft til efnahagslegrar stöðu barna og fjölskyldna því að 
rýr efnahagsleg staða er án vafa ein aðalástæða þess að börnum er mismunað um aðgengi að 
menningu, tómstundum og listum, eins og þau hafa rétt til að njóta samkvæmt 31. grein 
Barnasáttmálans.  

 
Barnaheill hafa Barnasáttmálann að leiðarljósi í öllu sínu starfi og leggja áherslu á vernd barna gegn 
mismunun og rétt þeirra til þátttöku.  

 

 

 


